
Mirëmbajtja e Përmendoreve të Nju Jorkut
Manifestimi i 40 vjetorit
nga Barbaralee Diamonstein-Spielvogel
Në mesin e të gjitha qyteteve amerikane, Nju Jorku është udhëheqës në mirëm-
bajtjen e përmendoreve të saj, në aspektin e sasisë dhe cilësisë së resurseve 
arkitektonike aktuale. Sasia dhe llojllojshmëria e këtyre ndërtesave është e be-
fasueshme, që fillojnë nga përpjekjet më të mira të arkitektëve tonë më të mirë, 
e deri te shembujt e shkëlqyeshëm të llojeve të ndërtesave të thjeshta. Kjo është 
trashëgimia arkitektonike, e cila pasqyrohet në secilin aspekt të jetës. 
Të fshehur brënda këtij metropoli të madh, ai fsheh dëshmi të të arriturave tona 
më krenare: pijetoret dhe fermat e shekullit XVIII; fabrikat, bankat, dhe zyrat e 
shekullit XIX; dhe banimin urban për tre shekuj, që e pasqyrojnë secilin grup - 
nga modestet deri te ato të pasura. Në ndërtesat e qytetare të shekullit XIX, fabri-
kat, rrokaqiejt afarist, universitetet, muzeumet, parqet, dhe objektet fetare, njeriu 
mund ta gjejë historinë e jetës qytetare të Nju Jorkut, të shkruar në ndërtesat të 
cilat i shprehin aspiratat e tyre më fisnike dhe vlerat e tyre më të thella.

Këtë vit e shënojmë 40 vjetorin e miratimit të Ligjit për ruajtjen e monumenteve 
të qytetit të Nju Jorkut. Prej miratimit të tij më 19 prill 1965, si rezultat i 
vetëdijesimit për humbjen e shtuar të monumenteve historike, arkitektonike dhe 
kulturore si që është shkatërrimi i Stacionit të Pennsylvanisë (1963), Nju Jorku 
ka qenë në frontin e një lëvizjeje të themeluar mbarëbotërore për mbrojten e 
tyre. Vizioni i ruajtjes së kaluarës sonë gjeti mbështetje të përhershme në Ligjin 
për monumentet, që ka luajtur rol kryesor në rregullimin e fizionomisë të qytetit 
i cili vazhdimisht evoluon. Ligji tani mbron pothuajse 23,000 ndërtime - prej 
parqeveve dhe drunjve, deri te skelet dhe urat, varrezat dhe vendet arkeologjike, 
enterieret dhe orët, si dhe teatrot, fabrikat, muzeumet dhe kështjellat. 

Emërimet e para janë bërë më 14 tetor 1965 me shtëpinë e Pieter Claesen Wyck-
off (para 1641) në Brooklyn, Planin e New Amsterdam dhe Colonial New York, 
që i përfaqësojnë vendbanimet e hershme holandeze dhe angleze, dhe Brooklyn 
Heights Historic District, lagje karakteristike sipas objekteve të ndërtuara nga 
tullat me ngjyrë kafe, të cilat e përfaqësojnë vizionin e avancuar të historisë së 
qytetit. Me kalimin e viteve, Komisioni për ruajtjen e monumenteve i ka përcak-
tuar periudhat e vazhdueshme të  zhvillimit të Qytetit: tranzicionin prej shtëpive 
në apartamente, tipizimin e apartamenteve Dakota dhe evolucionin nga bujqë-
sia në prodhimtari, dhe tani, transformimin në qendër tregëtare, me emërimin 
e ndërtimeve luksoze të mëdha SoHo, shitoren e madhe  the Ladies’ Mile dhe 

rrokaqiejt e hershëm, si Singer dhe ndërtesat e Woolworth. Me kalimin e kohës 
statusin e monumenteve e kanë fituar edhe strukturat më të reja. Është ironike që 
tani i llogarisim si monumente ato ndërtesa, të cilat në një periudhë janë ndërtuar 
në numër aq të madh, saqë ky ndërtim masiv e ka imponuar nevojën e krijimit të 
lëvizjes për mbrojtje.

Konservuesit e kanë kuptuar që moti dobinë e ruajtjes të të kaluarës nga shkatër-
rimi. Ruajtja e monumenteve tona na jep një ndjenjë të vazhdimësisë mes të kalu-
arës dhe të tashmes, dhe një falënderim për të arriturat e përhershme. Kjo ekspoz-
itë e dokumenton cilësinë dhe shumëllojshmërinë e monumenteve të Qytetit të 
Nju Jorkut. 

Fotografitë e monumenteve të ekspozitës nuk janë bërë gjatë ndërtimit, por në 
kohën e caktimit të tyre si monumente të qytetit, ose më vonë. Për këtë arsye 
në fotografitë mund të shihet se ndonëse shumica e objekteve e kanë ruajtur in-
tegritetin e tyre arkitektonik dhe estetik, të tjerat janë ndryshuar, ose janë lënë 
anësh. Fotografitë janë selektuar nga më shumë se 1,100 monumente të caktuara 
në të gjitha pesë lagjet nga 1965 deri në fillim të 2005. Datat e ndërtimit të këtyre 
ndërtesave shtrihen nga viti 1640 deri më 1967.  Ato janë dëshmi për disa ambi-
cie të realizuara, dhe japin pasqyrë të plotë të secilit aspekt të jetës në metropol. 
Ato e portretizojnë rritjen e Nju Jorkut, nga një qytet i vogël tregëtarësh në një 
metropolë moderne, hedhin dritë mbi evolucionin e historisë tonë kulturore, dhe i 
shfaqin ëndërrat dhe iluzionet e një gjenerate e cila i ka begatuar pasardhësit. 

Definicioni zyrtar për një monument të Qytetit të Nju Jorkut është “një ndërtesë, 
ose objekt i caktuar nga Komisioni për ruajtjen e monumenteve për shkak të 
ndonjë karakteri të veçantë, ose interesi historik ose estetik, ose vlerë si pjesë e 
zhvillimit, trashëgimisë, ose karakteristikë kulturore e qytetit, shtetit, ose kom-
bit”. Për tu kualifikuar për statusin e monumentit, një pjesë e ndërtesës, pronës 
ose objektit duhet të jetë i vjetër të paktën 30 vjet. 

Ka tre lloje të monumenteve: monumentet individuale (i jashtëm) të cilat janë 
pronë, ndërtesë, ose objekt i caktuar si monument - që quhen monumente të 
jashtme për shkak se merren parasysh veçoritë e jashtme. Monumenti i brënd-
shëm është hapësira e brendshmee që ka ilësi të veçanta të monumentit, dhe është 
i hapur për publikun.  Monumenti përshkruajtës ka një ose më tepër veçori të pei-
sazhit natyror, dhe gjendet në sipërfaqen nën pronësi të shtetit. Shembujt e secilit 
lloj ekspozohen në këtë ekspozitë. Përveç monumenteve, Komisioni për ruajtjen 
e mounumenteve mund të caktojë edhe lagje historike. Një lagje historike është 
një pjesë e qytetit që ka një veçori të veçantë, ose përfaqëson të paktën një peri-

udhë të interesit historik ose estetik. 

Ndonëse në 40 vitet e fundit ka pasur shumë sfida ligjore, ky Ligj i ka tejkaluar 
në nivelin më të lartë, dhe plotëfuqishmërinë e tij e ka konfimuar akti i Gjykatës 
Supreme të Shteteve të Bashkuara në rastin e Pen Central në vitin 1978, kur është 
shpëtuar Grand Central Terminal. Ligji i është përgjigjur shumë sfidave me të 
cilat është ballafaquar. Dëshmohet që ajo që ndonjëherë është konsideruar, dhe në 
disa pjesë konsiderohet edhe më tej si pengesë për zhvillim, me pranimin adekuat 
dhe mbrojtjen e ndërtimeve, mund të krijohet vlera ekonomike dhe të rritet buku-
ria e asaj pjese të qytetit. 

Vizioni optimist i disa njerëzve është bërë instrument i fuqishëm për mbrojtjen 
e ardhmërisë sonë arkitektonike, duke e njohur të kaluarën tonë të pasur. Por, 
aplikimi zhvillues i Ligjit nuk e ka transformuar dhe nuk do ta transformojë Nju 
Jorkun në aspekt estetik, kulturor ose ekonomik. Kjo mund të bëhet nga individët 
dhe organizatat të cilat i kanë dhënë rëndësi kësaj lëvizje. Pasi që kemi arritur 
deri këtu në shekullin XXI, konservatorët ballafaqohen me sfidën e vendimit: cili 
drejtim guximtar dhe inovativ duhet të pranohet, për tu ndërlidhur me të arriturat 
bazike të shënuara në 40 vitet e kaluara? 

